
Nefndasvið Alþingis

Efni: Umsögn um tillögu til þingsályktunartillögu um afléttingu veiðibanns á 
rjúpu.

Skotveiðifélag Islands fagnar fram kominni þingsályktunartillögu um 
afléttingu veiðibanns á rjúpu. Þingsályktunartillaga þessi er svo sannarlega 
tímabær ef það er haft í huga að nánast allir veiðimenn eru 
rjúpnaveiðibanninu andvígir, sömuleiðis stofnanir eins og 
Umhverfísstofiiun, hagsmunasamtök eins og Bændasamtök Islands og 
gagnmerkir visindamenn, nefna mætti fuglafræðingana Dr. Arnór Þóri 
Sigfusson og prófessor Amþór Garðarsson. Þá verður ekki annað séð en að 
meirihluti þingmanna séu andstæðir rjúpnaveiðibanninu, í það minnsta þorri 
stjórnarþingmanna. Þá vill félagið vekja athygh á skoðanakönnun IMG 
Gallup sem gerð var fyrir Skotveiðifélag Islands en þar voru 54% aðspurðra 
fylgjandi veiðibanni. En þegar spurt var um afstöðu manna til veiðibannsins 
ef gripið yrði til marktækrar veiðistjórnunar, t.d. styttingu veiðitímans, var 
niðurstaðan sú að 64,1% Islendinga eru fylgjandi rjúpnaveiðum, en vilja þó 
grípa til einhverra verndaraðgerða.

Skotveiðifélag Islands telur nauðsynlegt að grípa til einhverra 
vemdaraðgerða og þá fyrst og fremst vegna svo kallaðra magnveiðimanna, 
þ.e.a.s. að 10% veiðimanna veiða um helming allra rjúpna, eða 50 rjúpur eða 
fleirri. Félagið telur að skotveiðar eigi að vera frístundaiðja en séu ekki 
stundaðar til fjárhagslegs ávinnings.

Skotveiðifélag Islands leggur því fram eftirfarandi tillögur:

a) Að veiðitíminn verði styttur úr 68 dögum í 28 daga, þ.e.a.s. að veiðar 
hefjist 25. október og veitt verði til og með 6. desember. Leyft verði 
að veiða frá 25. október til og með 31. október eða i 7 daga samfleytt

og síðan vikulega frá og með miðvikudegi til og með laugardags, eða 
4 daga i viku. Rjúpnaveiðar verði sem sagt ekki heimilaðar 
sunnudaga, mánudaga og þriðjudaga. Ef tekið er tilht til veðurfars á 
íslandi má ætla að um 30% veiðidaga falli niður vegna veðurs, virkir 
veiðidagar eru þvi aðeins u.þ.b. 20 talsins. A þessum skamma tíma 
gæfist veiðimönnum kostur á því að veiða í jólamatinn en hefðu litla 
möguleika á magnveiði. Þá sýnir skoðanakönnun veiðistjómunarsviðs 
Umhverfisstofhunar að það sem helst ræður því að menn fara til veiða 
eru frídagar og veðurfar. Náttúrufræðistofnun Islands telur að á 1 
mánuði megi veiða svipað margar rjúpur og gert hefur verið 
undanfarin ár. Að ráðum þeirra erlendu sérfræðinga sem SKOTVIS 
hefur verið i sambandi við leggjum við því til að veitt verði frá 
október og fram í desember til að dreifa veiðiálaginu, eða eins og áður 
hefur komið fram aðeins 4 daga í viku.

b) Að komið verði upp griðarsvæðum víða um landið og þau skráð. 
Vissulega em mörg svæði friðuð víða um land, til að byrja með mætti 
stækka þau svæði ef þurfa þykir en þýðingarmest er þó að hafa eftirlit 
með þeim svo að þar verði ekki veitt. Þá er rétt að benda á að 
íjölmargir landeigendur leyfa ekki rjúpnaveiðar á löndum sinum 
þannig að nú þegar em töluverð svæði friðuð. Ef þurfa þykir mætti 
bæta friðuðum svæðum við þau sem fyrir em.

c) Að komið verði á sölubanni á rjúpum til veitingahúsa og verslana. 
Skiptar skoðanir em um gildi sölubanns á villibráð. Reynslan frá 
Skotlandi og Bandaríkjunum er þó góð, skoðanakönnun 
Umhverfisstofiiunar sýnir að það em tiltölulega fáir veiðimenn sem 
selja rjúpur. Sölubann hefur þvi fyrst og fremst siðferðislegt gildi en 
um það er þó víðtæk samstaða á meðal hagsmunaaðila.

Skotveiðifélag íslands leggur til að þessar takmarkanir verði til næstu 5 ára 
en þó endurskoðaðar að 3 ámm liðnum. Þá vill félagið benda á að ef 
sölubann á rjúpu yrði ekki samþykkt þá mætti hugsa sér aðrar aðgerðir eins 
og t.d. það að banna rjúpnaveiðar með hálfsjálfvirkum haglabyssum og leyfa 
þær aðeins með eins og tveggja skota byssum.

